
20 PELAJAR UUM PEROLEHI CQSME 
 

 
 
UUM ONLINE: Cuti pertengahan semester pertama sesi A191 dimanfaatkan oleh 20 orang 
pelajar sarjana muda dan pasca siswazah UUM untuk mendalami ilmu pengetahuan dalam 
bidang Pengurusan Sistem Kualiti di IPQ, baru-baru ini. 
 
Program “Certified Quality Management System” (CQSME) direkabentuk dan dirancang oleh 
IPQ khusus kepada pelajar UUM  semester 5 dan ke atas sebagai nilai tambah kepada mereka 
sebelum bergraduasi dan persediaan sebelum menceburi alam kerjaya kelak. 
 
Pengurus di Bahagian Pentadbiran dan Daya Saing Global (BPDS), IPQ, Dr. Rosman Iteng 
berkata, program ini dirangka khusus untuk pelajar yang ingin membina kerjaya mereka 
dalam bidang Pengurusan Kualiti setelah tamat pengajian kelak.  
 
“Peserta yang berjaya mengikuti kursus sepenuhnya dan lulus peperiksaan yang ditetapkan 
akan diiktiraf layak untuk menjadi eksekutif pengurusan sistem kualiti di mana-mana 
organisasi.  

“Pendedahan secara praktikal juga turut memberi peluang kepada 20 peserta untuk merasai 
cara pengendalian audit yang sebenar di IPQ. Sesi opening dan closing turut di kendalikan 
oleh Ketua Auditor yang dilantik. 
 
Selain itu, peserta turut diberi kefahaman tentang keperluan ISO 9001:2015. Para peserta 
turut dibimbing oleh Dr. Rosman untuk memahami proses dokumentasi, pengurusan audit 
dalaman serta pengurusan Risiko. 
 
Sementara itu, siswi Pengurusan Teknologi, Fatin Syafirah Soaid menyambut baik memberi 
maklum balas positif tentang kursus yang diikuti kerana ini merupakan pengalaman dan ilmu 
baharu yang tidak diajar didalam bilik kuliah. 
 
“Program CQSME sangat bermanfaat dan IPQ perlu mempromosikan secara lebih meluas ke 
pusat pengajian, kelab atau persatuan pelajar supaya lebih ramai pelajar memiliki sijil 
kelayakan dalam bidang Pengurusan Sistem Kualiti,” luahnya. 

